
21/7, Rødne 43 - Uttale - Nybygg bustad LNF-område 
 
Bjørnafjorden landbrukskontor har fått spørsmål om å komme med ei uttale i sak 20/839. 
Saka som gjeld søknad om å setje opp eitt nytt bustadhus på bnr. 21/7 på Rødne. 
Eigedomen ligg i LNF- område. I følgje gardskartet (nibio.no) er eigedomen registrert med 
tilsaman 11,2 dekar. Av dette er 0,5 dekar klassifisert som overflatedyrka jord, 3,3 dekar som 
innmarksbeite, 4,1 dekar som skog og resten som bygd/annan areal. Det er eitt bustadhus 
på eigedomen i dag, men det er ikkje driftsbygningar nytta til landbruksføremål. Vi kjenner 
ikkje til at det er landbruksdrift på eigedomen.  
 
Det går fram av vedlagt situasjonsplan at bygget er planlagt oppført på eit areal som er 
klassifisert som bygd i gardskartet. Det difor ikkje tale om omdisponering av jordbruksareal. 
Anna tilgrensande areal er klassifisert som uproduktiv skog. Avstanden til jordbruksareala er 
god. Landbrukskontoret kan ikkje sjå at omsøkt tiltak vil vere til ulempe for framtidig bruk av 
jordbruksareala på eigedomen, eller til ulempe for landbruksdrift på andre eigedomar i 
området.  
 
Samla jordbruksareal på eigedomen er svært lite.  Det er difor ikkje driftsgrunnlag som 
tilseier at det vil vere trong for å nytte omsøkt areal til å setje opp ein ny driftsbygning.  
 
Landbrukskontoret har ingen merknader til at det vert gjeve dispensasjon slik at søkjar kan  
setje opp eit nytt bustadhus på eigedomen.    
  
 
 
Med vennleg helsing 
 
Siren Tømmerbakke 
Landbrukskonsulent 
 
Brevet er godkjent elektronisk og har derfor inga underskrift. 

